
[Resume lexislativo
Actividades extraescolares e complementarias]

Decreto 324/1996, do 26 de xullo, polo que se aproba o regulamento orgánico dos
institutos de educación secundaria [DOG do 9 de agosto de 1996]

No seu Artigo 28, onde se enumeran as funcións do cargo de vicedirector, explicítase:
“coordina-la realización das actividades complementarias e extraescolares segundo as
directrices aprobadas polo Consello Escolar e do instituto”.

No Artigo 44. Punto i. Sobre as funcións e atribucións do Consello escolar, inclúese
entre  estas:  “aproba-la  programación  das  actividades  complementarias  e
extraescolares e avalia-lo seu desenvolvemento”.

No Artigo 59. Punto b. Entre as funcións do profesorado titor, establécese a seguinte:
"Proporcionarlles no principio de curso, ó alumnado e ós pais e nais,  información
documental  ou,  no  seu  defecto,  indicar  onde  poden  consultar  todo  o  referente  a
calendario  escolar,  horarios,  horas  de  titoría,  actividades  extraescolares  e
complementarias previstas, programas escolares e criterios de avaliación do grupo. 



No seu  Capítulo  III  (Artigos  61  ao  70)  descríbense  as  atribucións  e  funcións  do
Departamento de actividades complementarias e extraescolares nos seguintes termos:

Departamento de actividades complementarias e extraescolares 

Artigo 61º. 
Terán carácter de complementarias aquelas actividades didácticas que se realizan
co alumnado en horario lectivo e que, formando parte da programación, teñen
carácter diferenciado polo momento, espacio ou recursos que utilizan. Así cabe
considera-las visitas, traballos de campo, viaxes de estudio, conmemoracións e
outras semellantes. 

Artigo 62º. 
Teñen carácter de extraescolares aquelas que, sendo organizadas polo centro e
figurando  na  programación  xeral  anual,  aprobada  polo  Consello  Escolar,  se
realizan fóra de horario lectivo e nas que a participación é voluntaria. 

Artigo 63º. 



1.  O  departamento  de  actividades  complementarias  e  extraescolares
encargarase de promover, organizar e facilitar este tipo de actividades. 

2. Este departamento estará integrado polo xefe ou xefa do mesmo e, para
cada  actividade  concreta,  polo  profesorado  e  alumnado  responsable  da
mesma. 

Artigo 64º. 
O xefe ou xefa do departamento de actividades complementarias e extraescolares
será o vicedirector ou vicedirectora nos centros onde exista este cargo; en caso
contrario, desempeñará estas funcións un profesor ou profesora, preferentemente
con destino definitivo no centro, que designe o director ou directora por proposta
do xefe ou xefa de estudios, oída a comisión de coordinación pedagóxica. 

Artigo 65º. 
1.  O  xefe  ou  xefa  do  departamento  de  actividades  complementarias  e
extraescolares  será  nomeado  por  un  período  de  catro  anos  e  cesará  ó
producirse algunha das circunstancias contempladas no artigo 76. 



2.  O  xefe  ou  xefa  do  departamento  de  actividades  complementarias  e
extraescolares  actuará  baixo  a  dependencia  directa  do  xefe  ou  xefa  de
estudios e en estreita colaboración co equipo directivo. 

Artigo 66º. 
O xefe ou xefa do departamento de actividades complementarias e extraescolares
terá, entre outras, as seguintes funcións:

a) Participar na elaboración do proxecto curricular de etapa.

b) Elabora-lo programa anual destas actividades para o que se terán en conta
as propostas dos departamentos, do profesorado, do alumnado e dos pais e
nais e as orientacións do claustro e Comisión de Coordinación Pedagóxica.

c)  Programar  cada  unha  das  actividades  especificando  obxectivos,
responsables,  momento e  lugar  de  realización,  repercusións económicas  e
forma de participación do alumnado.

d)  Proporcionar  ó  alumnado  a  información  relativa  ás  actividades  do
departamento.



e) Promover e coordina-las actividades culturais e deportivas en colaboración
co claustro,  a  comisión  de  coordinación  pedagóxica,  os  departamentos,  a
xunta de delegados de alumnos e a asociación de pais.

f) Coordina-la organización das viaxes de estudios, os intercambios escolares
e calquera tipo de viaxes que se realicen cos alumnos e alumnas.

g) Distribuí-los recursos económicos destinados para o efecto, procedentes de
aportacións  de  institucións,  asociacións  ou  do  propio  centro,  logo  da
aprobación polo Consello Escolar.

h) Organiza-la utilización da biblioteca do instituto.

i)  Elaborar  unha  memoria  final  de  curso  coa  avaliación  das  actividades
realizadas que se incluirá na memoria de centro.

j) Presentarlle propostas ó equipo directivo para a relación e intercambio de
actividades cos centros do seu contorno.



Artigo 67º. 
Para o desenvolvemento das actividades extraescolares que se realicen fóra da
localidade onde está situado o centro, deberase contar cos seguintes requisitos: 

a) Aprobación do Consello Escolar. 
b) Autorización escrita dos pais, de tratarse de alumnos e alumnas que están
baixo a responsabilidade paterna ou titor ou titora legal. 
c)  Os  alumnos  e  alumnas  serán  acompañados  polo  profesorado
correspondente  na  proporción  dun  profesor  ou  profesora  por  cada  vinte
alumnos. 

Artigo 68º. 
Os  centros  facilitarán  e  promoverán  a  participación  dos  distintos  sectores  da
comunidade educativa tanto a título individual como a través das súas asociacións
e  os  seus  representantes  no  Consello  Escolar,  na  elección,  organización,
desenvolvemento e avaliación das actividades complementarias e extraescolares.

Artigo 69º. 
Os centros, coa aprobación do Consello Escolar, poderán establecer convenios de
colaboración con asociacións culturais ou entidades sen ánimo de lucro para o



desenvolvemento  de  actividades  extraescolares  e  complementarias.  Estes
convenios deberán ser  autorizados polo delegado provincial  da Consellería  de
Educación e Ordenación Universitaria, director Xeral de Ordenación Educativa e
Centros ou conselleiro de Educación e Ordenación Universitaria, segundo teñan
incidencia provincial, autonómica ou estatal. 

Artigo 70º. 
As  Administracións  locais  poderán  colaborar  cos  centros  educativos  para
impulsa-las actividades extraescolares e complementarias e promove-la relación
entre  a  programación  dos  centros  e  o  contorno  socioeconómico  no  que  estes
desenvolven o seu labor. 

No  Artigo  73.  Punto  g.  Onde  se  explicitan  as  competencias  dos  departamentos
didácticos,  inclúese  entre  as  mesmas:  “organizar  e  realizar  actividades
complementarias en colaboración co departamento correspondente.”

No Artigo 96.  Punto  h.  Explicítase  que,  dentro  das  Programacións  didácticas  dos
departamentos deben incluírse “as actividades complementarias e extraescolares que
se pretenden realizar desde o departamento”.



No Artigo 104. Punto c. Onde se relacionan os documentos que se deben incluír na
Programación  Xeral  Anual,  entre  eles  o  “programa  anual  de  actividades
complementarias e extraescolares”.

No Artigo 112.  Punto  g.  Onde  se  relacionan as  funcións  da  Xunta  de  delegados,
establécese entre elas a de "Formular propostas ó xefe ou xefa de estudios para a
elaboración  dos  horarios  e  ó  xefe  ou  xefa  do  departamento  de  actividades
complementarias e extraescolares para a organización das mesmas."

Orde do 1 de agosto de 1997 pola que se dictan instruccións para o desenvolvemento
do Decreto 324/1996, pola que se aproba o regulemento orgánico dos institutos de
educación secundaria [DOG do 2 de setembro de 1997]

Nos puntos 20 ao 26 descríbese o Programa anual de actividades complementarias e
extraescolares (documento nº 7 da Programación Xeral Anual)

Programa anual de actividades complementarias  e extraescolares (documento nº
7)
 



20. Segundo o establecido no apartado b) do artigo 66 do Regulamento orgánico
o programa anual de actividades complementarias e extraescolares será elaborado
polo xefe do departamento de actividades complementarias e extraescolares. A
súa elaboración farase durante o mes de outubro, tendo en conta o disposto no
dito apartado.

21. O programa anual de actividades complementarias e extraescolares incluirá as
relacións secuenciadas e temporalizadas de: 

a) As actividades complementarias que vaian realizarse. 
b)  As  actividades  extraescolares  de  carácter  cultural  que  se  realicen  en
colaboración cos diversos sectores da comunidade educativa ou en aplicación
de acordos con outras entidades. 
c) As viaxes de estudio e intercambios escolares que se pretenden realizar. 
d) As actividades deportivas e artísticas que se vaian celebrar dentro ou fóra
do recinto escolar. 
Ademais incluirá: 
e) A organización, o funcionamento e o horario da biblioteca do instituto.

22. Os aspectos económicos do programa anual de actividades complementarias e
extraescolares  serán  recollidos,  polo  xefe  do  departamento  de  actividades



complementarias e extraescolares, nun anteproxecto económico do departamento,
que constará de dúas partes. A primeira fará referencia ó período inicial do curso
ata o mes de decembro, nela terase en conta o orzamento anual xa aprobado. A
segunda parte, que será sometida á consideración da dirección co fin de que a
inclúa,  se  procede,  no  seu  anteproxecto  de  orzamento  do  centro,  recollerá  as
actividades previstas desde xaneiro ó final de curso e terá en conta a estimación
económica que o equipo directivo estableza en base as previsións económicas do
orzamento do ano seguinte.

23. Considéranse actividades complementarias aquelas actividades didácticas que
se realizan co 
alumnado  en  horario  lectivo  e  que,  formando  parte  da  programación,  teñen
carácter diferenciado polo momento, espacio ou recursos que utilizan. Así cabe
considera-las visitas,  traballo de campo, viaxes de estudio,  conmemoracións e
outras semellantes.

24. Considéranse actividades extraescolares aquelas que, sendo organizadas polo
centro, entidades sen ánimo de lucro, asociacións culturais, etc. se realizan fóra de
horario lectivo.



En ningún caso o contido destas actividades pode ser igual ou similar ó dunha
ensinanza oficial do currículo. 
       Cando as actividades extraescolares sexan organizadas por entidades e deban
realizarse  dentro  dos  locais  e  instalacións  do  centro,  haberá  que  respecta-la
normativa reguladora da utilización destes locais e instalacións. Para a realización
das ditas actividades é preceptiva a presentación por parte da entidade que as
propoña dunha memoria descritiva  que incluirá,  entre  outras,  a  concreción do
financiamento da actividade e a garantía da asunción plena da responsabilidade
contractual respecto do persoal que a vaia desenvolver. 
      A dirección e realización de actividades extraescolares de formación física,
deportiva  ou danza,  en  calquera  das  súas  variantes,  estará  sempre a  cargo de
persoal técnico cualificado que dispoña de titulación académica suficiente para
impartir este tipo de ensinanza, de acordo coa súa normativa, ou que estea legal e
suficientemente  habilitado  para  tal  efecto  pola  Administración  competente.
Igualmente,  requírese a suficiente acreditación ou titulación para a realización
doutras  actividades  cando  así  estea  estipulado  por  unha  norma  legal  ou
regulamentaria.

25.  A  participación  do  alumnado  nas  actividades  complementarias  e
extraescolares é voluntaria e requirirá autorización previa por escrito dos pais ou



titores sempre que se desenvolvan fóra do centro. No suposto de que esta non
sexa outorgada, a dirección arbitrará a forma máis conveniente para atende-los
alumnos que non participen nelas. 

26. Tanto as actividades complementarias como as extraescolares deben respecta-
los principios de voluntariedade para os alumnos, non discriminación e ausencia
de lucro. Non obstante o anterior,  os institutos poderán recibir  aportacións de
distintas institucións ou asociacións para a realización delas.  Estas actividades
non  poderán  realizarse  en  detrimento  das  actividades  inherentes  ó  currículo
oficial.

Nos  Artigos  55-56  descríbense  as  atribucións  do  Departamento  de  actividades
complementarias e extraescolares:

Departamento de actividades complementarias e extraescolares. 

55. Ademais do xefe de departamento, que será nomeado de acordo co disposto
no artigo 64 do Regulamento orgánico dos institutos  de secundaria,  formarán
parte do departamento de actividades complementarias e extraescolares, se existe
no instituto, o profesor encargado da biblioteca. Tamén se incorporarán, para cada



actividade  concreta,  os  profesores  e  alumnos  responsables  dela,  segundo  se
establece no artigo 63 do citado Regulamento orgánico. 

56. O establecido nos puntos 49 e 50 destas instruccións [relativo á maneira en
que se toman actas e se fan as reunión correspondentes ao departamento] será de
aplicación ó departamento de actividades complementarias e extraescolares. As
referencias  ás  programacións  didácticas  serán aplicables  ó  programa anual  de
actividades complementarias e extraescolares a que se refire o punto 21 destas
instruccións. 

No Artigo 66 descríbense algunhas atribucións en relación co profesorado que non ten
función titorial, o cal pode ser designado para a realización de actividades escolares con
horario fixo:

66. Os profesores sen titoría,  unha vez cubertas as necesidades que estime de
interese  a  dirección do instituto,  que manifesten a  súa intención de participar
nelas poderán ser designados para organizar, en horario non lectivo, actividades
deportivas, artísticas e culturais en xeral de carácter estable, que deberán estar
recollidas no programa de actividades complementarias e extraescolares. Estes
profesores  colaborarán  estreitamente  co  xefe  do  departamento  de  actividades
complementarias e extraescolares.  



No Artigo 80, no que se dan indicacións sobre o horario do profesorado, indícase (punto
E) que dentro das 7 horas complementarias de permanencia no centro que o profesarado
debe facer  xunto  coa  súa  carga  de  docencia,  de  gardas  e  titorías,  deberá  ocuparse  de
"Actividades  complementarias  cos  alumnos,  non  recollidas  no  seu  horario  semanal,  e
actividades extraescolares."

Ley orgánica 8/2013, de 9 de diciembre, para la mejora de la calidad educativa [BOE
10/12/2013]

No Artículo 3, entre as atribucións do Consello Escolar de centro establece o seguinte:
"Corresponde al Consejo Esoclar del centro, en el marco de los principios establecidos
en esta Ley:  [...]
h. participar en la aplicación de la línea pedagógica global del centro e informar las
directrices  para  la  programación  y  desarrollo  de  las  actividades  escolares
complementarias, actividades extraescolares..."

Ley Orgánica 2/2006 de Educación (LOE)

No Artículo 91. Punto f.  Inclúe entre as funcións do profesorado: “La promoción,
organización y participación en las actividades complementarias, dentro o fuera del



recinto educativo, programadas por los centros”.

Resolución do 11 de maio de 2018 co desenvolvemento do Decreto 86/2015 no curso
2018/2019

No Capítulo V. Artigo 27. Punto n. Dentro da relación dos puntos que deben incluírse
nas programacións didácticas dos departamentos,  indícase entre eles  a  relación de
actividades  didácticas  complementarias  e  extraescolares  programadas  por  cada
departamento didáctico.

Decreto  254/2012  que  regula  a  admisión  de  alumnado  de  infantil,  primaria,
secundaria obrigatoria e bacharelato

No Artigo 3. Punto 2. Indica a obligatoriedade de proporcionar datos aos pais, nais,
titores  legais  dos  rapaces  respecto  ao programa de  actividades  complementarias  e
extraescolares previstas, así como dos servizos complementarios que o centro ofrece,
facendo constar expresamente o carácter voluntario e non lucrativo das actividades e
servizos.


